
Mit was fiir einer Stim kont man doch ewre giit

Lan héren/ vnd darbey ewr redlich strack® gemiit?
Mit welchem Jnstrument/ auff was fiir einer Seiten
Ként ewer warhaft Hertz man spielen vnd auflbreiten?
Ja die verschwiegenheit/ die demut/ die gedult/

Vnd wie ihr euch so wohl vimb Arme Leut verschuld/
Wer kont die Keuschheit doch die reinligkeit hersagen/
Die ihr habt stets im Sinn vnd an dem Leib getragen?
Wie ihr hereinher tratt recht in einfiltigkeit/ [A ij v]
Vnd zeigt doch ein verstandt darneben allezeit/

Wie ihr so fleissig wahrt im Haufl vnd allem handel/
Wie ihr so erbarlich fuhrt stetig ewren wandel/

Wie ihr so embsig wahrt in vnsrer Kinderzucht/

Wie ihr ihr bestes habt an Seel und Leib gesucht/
Wie ewrer Mutter ihr in allem ewrem wesen

Mit trewer Kindeslieb gehorsam seit gewesen?

(Jch fiircht es krenck sich noch/ Welchs doch verhiite Gott/
Die Allerliebste Fraw iimb ewren Todt zu Todt)

Mit welcher lauten auch ként werden satt gepriesen/
Die trewe lieb/ die ihr mir ewrem Mann erwiesen?
Die vngefirbte lieb/ die mir ja in der that

Vnd worten ewer Hertz Standhafft bezeiget hat.

Wie that ihr doch so viel der miih vnd fleif} anlegen/

Das oft mir vnbewust ihr mein wohl mochtet pflegen?

Wie habt mein willen ihr/ mein nutzen/ meine lust/

Vnd mein begniigung doch zu suchen so gewust?

Jhr nant mich ewer Hertz/ ewr Haupt vnd ewre Sonne/

Ewr liebe/ ewern trost/ ewr Frewde/ Kron ynd Wonne.

Ach wie betriibt ihr euch wann ich verreisen solt!

Wie baat ihr/ das ich doch die Reify einstellen wolt?

Wann ich dann ewrer bitt nit folgen kont ohn schaden/ [A iij r]

So fingt ewr backen ihr mit thrinen an zu baden/

Mit siufftzen/ mit gebet/ mit kiil/ mit weinen heif}
That ihr dann segnen mich mit Gott auff* meine Reifd/
Wann ich dann wiederkam/ so sprangt ihr vnterwegen
Entziindet im gesicht fiir frewden mir entgegen/

Wo ich mich nur hinwand/ ich laafl/ stund oder ging
Jm Hause/ Garten/ Feld/ vnd was ich nur anfing/

Da waret allezeit ihr bey mir an der Seiten/

Jhr kont nit lassen mich an alle ort zugleiten.

Wie ° ofte sagt ihr mir ! Ach liebster Engel mein/

Geht doch nit ohne mich/ Ach last mich bey euch sein!
Wer weill wie lang ihr mich noch bey euch habt auff Erden/




